ՀՀ տարածքային կառավարման և ենթակառուցվածքների նախարարություն   
	 
	_______________________________________________________________________
(ՀՀ պետական կառավարման համակարգի մարմնի անվանումը)



ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԱՊՐԻԼԻ 2-Ի № 473-Ա ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (այսուհետ՝ Նախագիծ)



	1. ՀՀ միջուկային անվտանգության կարգավորման կոմիտե
	21.03.2024թ.

	
	N 01/610/410-2024

	«Հայաստանի Հանրապետության կառավարության 2020 թվականի ապրիլի 2-ի № 473-Ա որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ ՀՀ  միջուկային անվտանգության կարգավորման կոմիտեն  դիտողություններ և առաջարկություններ չունի։
	Ընդունվել է` ի գիտություն:



	2. ՀՀ ֆինանսների նախարարություն
	18.03.2024թ.

	
	N 01/26/5132-2024

	- 1-ին կետի 2-րդ ենթակետում «3-րդ կետով» բառերը փոխարինել 
«3-րդ մասով» բառերով.


- նախատեսել որոշումն ուժի մեջ դնելու վերաբերյալ կարգավորում.








- ՀՀ վարչապետի մոտ 15.01.2024թ. կայացած խորհրդակցության 
N Վ/07-2024 արձանագրության (կցվում է) 2-րդ կետի 1-ին ենթակետով տրված հանձնարարականի շրջանակում ստանալ նաև ՀՀ միջուկային անվտանգության կարգավորման կոմիտեի դիրքորոշումը:
	Ընդունվել է:
Նախագծում կատարվել է համապատասխան փոփոխություն։

Չի ընդունվել։
«Նորմատիվ իրավական ակտերի մասին» օրենքի 
23-րդ հոդվածի 6-րդ մասի համաձայն՝ Անհատական իրավական ակտն ուժի մեջ է մտնում այդ ակտի ընդունման մասին այն անձանց առձեռն կամ օրենքով սահմանված այլ կարգով պատշաճ իրազեկելու օրվան հաջորդող օրվանից, որոնց ուղղված է ակտը, եթե օրենքով այլ կարգ սահմանված չէ:

Ընդունվել է:
Նախագիծը համաձայնեցվել է ՀՀ միջուկային անվտանգության կարգավորման կոմիտեի հետ։

	3. ՀՀ արդարադատության նախարարություն
	15.03.2024թ.

	
	N /27.2/10078-2024

	1. Նախագծի 1-ին կետի 2-րդ ենթակետով լրացվող 2-րդ կետի 1-ին ենթակետով նախատեսվում է, որ (…) անձնագրային տվյալներով հիմնավորված ապրանքների գնման գործընթացների շրջանակում կարող է չկիրառվել որպես համարժեք առաջարկող ապրանքների սահմանման պահանջը՝ հղում կատարելով կոնկրետ ապրանքի ֆիրմային անվանմանը, մոդելին և արտադրողին, այն դեպքում երբ «Գնումների մասին» օրենքի (այսուհետ՝ Օրենք) 13-րդ հոդվածի 5-րդ մասի պահանջի համաձայն՝ Գնման առարկայի հատկանիշները չպետք է պահանջ կամ հղում պարունակեն որևէ առևտրային նշանի, ֆիրմային անվանմանը, արտոնագրին, էսքիզին կամ մոդելին, ծագման երկրին կամ կոնկրետ աղբյուրին կամ արտադրողին, բացառությամբ այն դեպքերի, երբ անհնար է գնման առարկայի բնութագրումն առանց դրանց: Հղումներ օգտագործելու դեպքում հատկանիշների բնութագիրը պետք է պարունակի «կամ համարժեք» բառեր, ուստի՝ նկատի ունենալով «Նորմատիվ իրավական ակտերի մասին» օրենքի 9-րդ հոդվածի 2-րդ մասի պահանջը համաձայն որի՝ Նորմատիվ իրավական ակտը չպետք է հակասի հավասար կամ ավելի բարձր իրավաբանական ուժ ունեցող նորմատիվ իրավական ակտերին, գտնում ենք որ Նախագծով առաջարկվող դրույթը վերոնշյալ օրենսդրական կարգավորումների համատեքստում վերանայման կարիք ունի: 






2. Նախագծի 1-ին կետի 2-րդ ենթակետով լրացվող 2-րդ կետի 2-րդ ենթակետում «6-րդ հոդվածի 3-րդ կետով» բառերը անհրաժեշտ է փոխարինել «6-րդ հոդվածի 3-րդ մասով» բառերով:

3. Նախագծի 1-ին կետի 2-րդ ենթակետով լրացվող 2-րդ կետի 3-րդ ենթակետով նախատեսվում է, որ այն գնումը, որի կատարման արդյունքում ստեղծվելու է ամբողջական համակարգ (իր մեջ ներառում է նախագծում, մատակարարում, մոնտաժային, թողարկման-կարգաբերման աշխատանքներ), պատվիրատուի ղեկավարի համաձայնությամբ կարող է խմբավորվել մեկ չափաբաժնում, այն դեպքում երբ Օրենքի 25-րդ հոդվածի 2-րդ մասի համաձայն Արգելվում է խմբավորել առանձին բնութագրեր ունեցող գնման առարկաները մեկ չափաբաժնում, բացառությամբ այն դեպքերի, երբ պատվիրատուն հիմնավորում է նման խմբավորման անհրաժեշտություն, ուստի՝ նկատի ունենալով «Նորմատիվ իրավական ակտերի մասին» օրենքի 9-րդ հոդվածի 2-րդ մասի պահանջը գտնում ենք, որ Նախագծով առաջարկվող դրույթը անհրաժեշտ է դիտարկել հիշյալ օրենսդրական կարգավորմների համատեքստում (Օրենքով նախատեսված պայմանը կիրառելի է ոչ թե պատվիրատուի ղեկավարի համաձայնությամբ, այլ երբ պատվիրատուն հիմնավորում է նման խմբավորման անհրաժեշտությունը):
	Չի ընդունվել։
Հիմնավորումով հստակ ներկայացվել է, որ Կառավարության որոշման փոփոխության անհրաժեշտությունը բխում է Հայկական ԱԷԿ-ը անվտանգ շահագործելու, ժամանակի կորստի և լրացուցիչ ֆինանսական միջոցների ծախսերից խուսափելու նկատառումներից: Բազմաթիվ են օրինակները, երբ մատակարարվում են բնութագրով և արտաքնապես համապատասխան ապրանքներ, սակայն որակական հատկանիշները՝ թերություններն ի հայտ են գալիս շահագործման ընթացքում: Հայկական ԱԷԿ-ը հանդիսանալով միջուկային օբյեկտ չի կարող թույլատրել անվտանգության տարրեր պարունակող սարքավորումները շարքից դուրս գալուց հետո փոխարինել նմանատիպ, բայց նախագծերով կամ այլ փաստաթղթերով չհիմնավորված սարքավորումներով, քանի որ վերջիններիս խափանումը կարող է բերել արտադրական հզորության անկման, կայանի կանգի կամ միջուկային աղետի:









Ընդունվել է:
Նախագծում կատարվել է համապատասխան փոփոխություն։

Ընդունվել է:
Նախագծում կատարվել է համապատասխան փոփոխություն։


	4. ՀՀ վարչապետի աշխատակազմի իրավաբանական վարչություն
	08.04.2024թ.

	
	N 02/16.5/12855-2024

	ԵԶՐԱԿԱՑՈՒԹՅՈՒՆ
«ՀՀ կառավարության 2020 թվականի ապրիլի 2-ի N 473-Ա որոշման մեջ լրացումներ կատարելու մասին» ՀՀ կառավարության  որոշման նախագծի վերաբերյալ 

Ներկայացված նախագծի 1-ին կետի 2-րդ ենթակետով լրացվող 2-րդ կետի 1-ին ենթակետով նախատեսվում է, որ (…) անձնագրային տվյալներով հիմնավորված ապրանքների գնման գործընթացների շրջանակում կարող է չկիրառվել որպես համարժեք առաջարկող ապրանքների սահմանման պահանջը՝ հղում կատարելով կոնկրետ ապրանքի ֆիրմային անվանմանը, մոդելին և արտադրողին, մինչդեռ առաջարկվող լրացումը խնդրահարույց է «Գնումների մասին» օրենքի 13-րդ հոդվածի 5-րդ մասի կարգավորումների տեսանկյունից, համաձայն որի՝ գնման առարկայի հատկանիշները չպետք է պահանջ կամ հղում պարունակեն որևէ առևտրային նշանի, ֆիրմային անվանմանը, արտոնագրին, էսքիզին կամ մոդելին, ծագման երկրին կամ կոնկրետ աղբյուրին կամ արտադրողին, բացառությամբ այն դեպքերի, երբ անհնար է գնման առարկայի բնութագրումն առանց դրանց: Հղումներ օգտագործելու դեպքում հատկանիշների բնութագիրը պետք է պարունակի «կամ համարժեք» բառեր:
Միևնույն ժամանակ հարկ է նկատի ունենալ, որ ՀՀ կառավարության 2017 թվականի մայիսի 4-ի N 526-Ն որոշմամբ սահմանված կարգից առանձնահատկություններ նախատեսելու դեպքում հարկ է առաջնորդվել  նշված որոշման N 1 հավելվածի 3-րդ կետի պահանջներով, համաձայն որի՝ ՀՀ կառավարությունը, հաշվի առնելով գնման գործընթացի առանձնահատկությունը, կարող է որոշում կայացնել, թույլատրելու պատվիրատուին կազմակերպելու գնման գործընթացը՝ առանց սույն կարգով սահմանված պայմաններից մեկի կամ մի քանիսի պահպանման, անհրաժեշտության դեպքում, կիրառելով դրան փոխարինող այլ պայման (պայմաններ), ուստի նախագծի առանձին կետերի իրավաչափությունը գնահատել հնարավոր չէ:
	Չի ընդունվել։
Հիմնավորումով հստակ ներկայացվել է, որ Կառավարության որոշման փոփոխության անհրաժեշտությունը բխում է Հայկական ԱԷԿ-ը անվտանգ շահագործելու, ժամանակի կորստի և լրացուցիչ ֆինանսական միջոցների ծախսերից խուսափելու նկատառումներից: Բազմաթիվ են օրինակները, երբ մատակարարվում են բնութագրով և արտաքնապես համապատասխան ապրանքներ, սակայն որակական հատկանիշները՝ թերություններն ի հայտ են գալիս շահագործման ընթացքում: Հայկական ԱԷԿ-ը հանդիսանալով միջուկային օբյեկտ չի կարող թույլատրել անվտանգության տարրեր պարունակող սարքավորումները շարքից դուրս գալուց հետո փոխարինել նմանատիպ, բայց նախագծերով կամ այլ փաստաթղթերով չհիմնավորված սարքավորումներով, քանի որ վերջիններիս խափանումը կարող է բերել արտադրական հզորության անկման, կայանի կանգի կամ միջուկային աղետի:





Ընդունվել է ի գիտություն:

Նախագծի ընդունման անհրժեշտությունը հնարավորինս ներկայացվել է Նախագծի հիմնավորումով:



	5. ՀՀ վարչապետի աշխատակազմի գործերի կառավարչություն
	08.04.2024թ.

	
	N 02/16.5/12855-2024

	ԵԶՐԱԿԱՑՈՒԹՅՈՒՆ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԱՊՐԻԼԻ 2-Ի N 473-Ա ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

[bookmark: _Hlk163574490]1. «Գնումների մասին» ՀՀ օրենքի (այսուհետ՝ Օրենք) 5-րդ հոդվածի 1-ին մասի 6-րդ կետի համաձայն՝ օրենքով նախատեսված գնում կատարելու ընթացակարգերի կիրարկման կարգը և դրանց առանձնահատկությունները հաստատում է ՀՀ կառավարությունը: Վերոգրյալով պայմանավորված՝ առաջարկում ենք նախագծի նախաբանում ներառել նշված դրույթը՝ որպես լիազորող նորմ:

[bookmark: _Hlk163574448]2. Նախագծով լրացվող՝ 2-րդ կետի 2-րդ ենթակետում «գնման հայտերով» բառերը առաջարկում ենք փոխարինել «հրավերներով» բառով, քանի որ մասնակիցներին առաջարկվող պայմանները, այդ թվում՝ որակավորման չափորոշիչներին ներկայացվող պահանջները, շարադրվում են հրավերով և գնահատվում են հրավերով սահմանված կարգով:
	





Ընդունվել է:
Նախագծում կատարվել է համապատասխան փոփոխություն։




Չի ընդունվել։
Հաշվի առնելով Ֆինանսատնտեսական նախարարական կոմիտեի 29․04․2024թ․ ժամը 11։00-ի նիստի քննարկման արդյունքները, ինչպես նաև Ֆինանսների նախարարության դիրքորոշումը Նախագծում «գնման հայտերով» բառերը մնացել են անփոփոխ։

	6. ԱՐՁԱՆԱԳՐՈՒԹՅՈՒՆ ՖԻՆԱՆՍԱՏՆՏԵՍԱԿԱՆ ՆԱԽԱՐԱՐԱԿԱՆ ԿՈՄԻՏԵԻ ՆԻՍՏԻ
	29.04.2024թ.

	
	N ԿԱ/133-2024

	Կետ 9․

1) Արդարադատության նախարարության հետ ևս մեկ անգամ կքննարկվի և կհամաձայնեցվի որպես համարժեք առաջարկվող ապրանքների սահմանման պահանջը չկիրառելու վերաբերյալ դրույթը՝ հաշվի առնելով, որ վերոնշյալը հակասում է «Գնումների մասին» օրենքի 13-րդ հոդվածի 5-րդ մասին, ինչպես նաև կհամաձայնեցվի մեկ չափաբաժնում տարբեր բնութագրեր ունեցող գնման առարկաները խմբավորելու մասով սահմանված դրույթը՝ հաշվի առնելով, որ վերջինս հակասում է օրենքի 25-րդ հոդվածի 2-րդ մասին, 

2) նախագծի 2-րդ կետը ևս մեկ անգամ կքննարկվի Ֆինանսների նախարարության հետ՝ մասնակիցներին ներկայացվող պահանջները գնման հրավերով սահմանելու փոխարեն գնման հայտով ներկայացնելու մասով:





	7. ՀՀ արդարադատության նախարարություն
	07.05.2024թ.

	
	N /27.0.1/17759-2024

	Ի պատասխան Ձեր 2024 թվականի մայիսի 03-ի թիվ ԳՍ/27.1/14229-2024 գրության՝ հայտնում ենք, որ «Հայաստանի Հանրապետության կառավարության 2020 թվականի ապրիլի 2-ի № 473-Ա որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ Հայաստանի Հանրապետության արդարադատության նախարարության կարծիքը ներկայացվել է 2024 թվականի մարտի 3-ի թիվ /27.2/10078-2024 գրությամբ: ՀՀ արդարադատության նախարարության կողմից լրացուցիչ կարծիք նախագծի վերաբերյալ կարող է ներկայացվել միայն նախագծի լրամշակված տարբերակը ներկայացնելու դեպքում:
	2024 թվականի մարտի 3-ի թիվ /27.2/10078-2024 գրությամբ ներկայացված դիրքորոշումը չի ընդունվել։

Նախագծի 1-ին կետի 2-րդ ենթակետում նախատեսված համարժեք առաջարկվող ապրանքների սահմանման պահանջը չկիրառելու վերաբերյալ դրույթի  «Գնումների մասին» ՀՀ օրենքի (այսուհետ՝ Օրենք) 13-րդ հոդվածի 5-րդ մասին հակասելու կապակցությամբ հայտնում ենք, որ. 
    -Օրենքի 5-րդ հոդվածի 1-ին մասի 6-րդ կետի համաձայն՝ Օրենքով նախատեսված գնում կատարելու ընթացակարգերի կիրարկման կարգը և դրանց առանձնահատկությունները սահմանում է կառավարությունը.
    -Նախագծի համաձայն՝ սահմանվող առանձնահատկությունները վերաբերում են միայն «Հայկական ատոմային էլեկտրակայան» ՓԲԸ-ի անվտանգության ապահովմանն ուղղված գնումներին:
Հաշվի առնելով կառավարությանը Օրենքով տրված իրավասությունը և կայանի գործունեությանը վերաբերող անվտանգային բաղադրիչի կարևորությունը՝  գտնում ենք, որ նշված դրույթով նախատեսված կարգավորումները չեն հակասում Օրենքին: 
[bookmark: _GoBack]Ինչ վերաբերում է մեկ չափաբաժնում տարբեր բնութագրեր ունեցող գնման առարկաները խմբավորելու մասով Նախագծում կատարվել է համապատասխան փոփոխություն:

	8. ՀՀ ֆինանսների նախարարություն
	20.05.2024թ.

	
	N 01/26/9888-2024

	Ուսումնասիրելով վերոնշյալ գրությունը՝ Ֆինանսատնտեսական նախարարական կոմիտեի 2024թ. ապրիլի 29-ի N ԿԱ/133-2024 արձանագրության 9-րդ կետի  կապակցությամբ  հայտնում ենք հետևյալը.
1-ին ենթակետի վերաբերյալ 
     «Հայաստանի Հանրապետության կառավարության 2020 թվականի ապրիլի 2-ի № 473-Ա որոշման մեջ լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) 1-ին կետի 2-րդ ենթակետում նախատեսված համարժեք առաջարկվող ապրանքների սահմանման պահանջը չկիրառելու վերաբերյալ դրույթի  «Գնումների մասին» ՀՀ օրենքի (այսուհետ՝ Օրենք) 13-րդ հոդվածի 5-րդ մասին հակասելու ՀՀ արդարադատության նախարարության դիտարկման կապակցությամբ հայտնում ենք, որ. 
    -    Օրենքի 5-րդ հոդվածի 1-ին մասի 6-րդ կետի համաձայն՝ Օրենքով նախատեսված գնում կատարելու ընթացակարգերի կիրարկման կարգը և դրանց առանձնահատկությունները սահմանում է կառավարությունը.
    -   Նախագծի համաձայն՝ սահմանվող առանձնահատկությունները վերաբերում են միայն «Հայկական ատոմային էլեկտրակայան» ՓԲԸ-ի անվտանգության ապահովմանն ուղղված գնումներին:
Հաշվի առնելով կառավարությանը Օրենքով տրված իրավասությունը և կայանի գործունեությանը վերաբերող անվտանգային բաղադրիչի կարևորությունը՝  գտնում ենք, որ նշված դրույթով նախատեսված կարգավորումները չեն հակասում Օրենքին: 
 Ինչ վերաբերում է մեկ չափաբաժնում տարբեր բնութագրեր ունեցող գնման առարկաները խմբավորելու մասով Նախագծով սահմանված դրույթի Օրենքի 25-րդ հոդվածի 2-րդ մասին հակասելու դիտարկմանը, գտնում ենք, որ հակասություն առկա չէ, հաշվի առնելով, որ տվյալ դեպքում խոսքը գնում է ձևավորված հիմնավորման՝ պատվիրատուի ղեկավարի կողմից հաստատված լինելու մասին: 

2-րդ ենթակետի վերաբերյալ 
Նախագծով նախատեսվել է, որ մասնակիցներին ներկայացվող որակավորման չափանիշները և դրանց գնահատման համար պահանջվող փաստաթղթերը կսահմանվեն հրավերով:
Նշվածի կապակցությամբ գտնում ենք, որ հիշյալ չափանիշները պետք է սահմանվեն ոչ թե գնահատող հանձնաժողովի կողմից, որը և հաստատում է հրավերը, այլ պատասխանատու ստորաբաժանման կամ դրա փոխարեն ձևավորված մասնագիտական խմբի կողմից, հաշվի առնելով, որ ՀՀ կառավարության 04/05/2017թ. թիվ 526-Ն որոշմամբ հաստատված կարգի 31-րդ կետի համաձայն՝ հանձնաժողովը հրավերը հաստատում է գնման հայտի հիման վրա: Այսինքն՝ պահանջները սահմանվում են գնման հայտով, որոնք իրենց արտացոլումը գտնում են հրավերներում: Նույն պայմանը սահմանված է նաև խորհրդատվական ծառայությունների կամ երկփուլ ընթացակարգով իրականացվող գնումների դեպքում (հիմք՝ կարգի 21-րդ կետի 1-ին ենթակետի «թ» պարբերություն): 
Հաշվի առնելով վերոգրյալը՝ գտնում ենք, որ Նախագծի 1-ին կետի 2-րդ ենթակետում «գնման հրավերներով» բառերը պետք է փոխարինել «գնման հայտերով» բառերով:

Միաժամանակ հարկ ենք համարում նշել, որ վերոնշյալ արձանագրության 9-րդ կետի 1-ին ենթակետի համաձայն՝ նշված դրույթների ՀՀ արդարադատության նախարարության հետ քննարկման և համաձայնեցման հետ կապված պայմանը վերաբերում է ՀՀ տարածքային կառավարման և ենթակառուցվածքների նախարարությանը:
	Ընդունվել է ի գիտություն:





























Ընդունվել է:
Նախագծում կատարվել է համապատասխան փոփոխություն։

	9. ԱՐՁԱՆԱԳՐՈՒԹՅՈՒՆ ՖԻՆԱՆՍԱՏՆՏԵՍԱԿԱՆ ՆԱԽԱՐԱՐԱԿԱՆ ԿՈՄԻՏԵԻ ՆԻՍՏԻ
	27.05.2024թ.

	
	N ԿԱ/163-2024

	Կետ 9․

Որոշվեց՝ տալ դրական դիրքորոշում՝ պայմանով, որ Վարչապետի աշխատակազմի իրավաբանական վարչության և Ֆինանսների նախարարության հետ ևս մեկ անգամ կքննարկվի որպես համարժեք առաջարկվող ապրանքների սահմանման պահանջը չկիրառելու վերաբերյալ դրույթը և Կառավարության նիստի օրակարգում կներառվի վերջիններիս հետ փոխհամաձայնեցված տարբերակ:


	10. ՀՀ ֆինանսների նախարարություն
	16.10.2024թ.

	
	N 01/26/21384-2024

	Ուսումնասիրելով վերոնշյալ գրությամբ ներկայացված «Հայաստանի Հանրապետության կառավարության 2020 թվականի ապրիլի 2-ի № 473-Ա որոշման մեջ լրացումներ կատարելու մասին» ՀՀ կառավարության որոշման նախագծի վերանայված տարբերակը՝ հայտնում ենք, որ առաջարկություններ չունենք:

	Ընդունվել է` ի գիտություն:

	11. ԱՐՁԱՆԱԳՐՈՒԹՅՈՒՆ ՖԻՆԱՆՍԱՏՆՏԵՍԱԿԱՆ ՆԱԽԱՐԱՐԱԿԱՆ ԿՈՄԻՏԵԻ ՆԻՍՏԻ
	28.10.2024թ.

